
01 02Hyrja Metodologjia dhe qëllimi i punëtorisë

Qendra Historike e Prizrenit paraqet një kompleks kulturor me ndërthurrje të zhvillimeve 
historike, arkitekturore dhe urbane. Në kategorinë e monumenteve të mbrojtura, ajo pa-
raqet një monument të trashëgimisë kulturore të kategorisë ‘arkitekturor’.

Qendra Historike e Prizrenit është bërthama e qytetit dhe përmban dëshmi të civilizimeve 
dhe kulturave të kaluara nga parahistoria, qytetërimi Dardan, deri në periudhat Para-Ro-
make, Romake, Bizantine, Arbërore, Serbe, Osmane dhe Shqiptare. Ajo karakterizohet 
me një arkitekturë të dalluar vernakulare dhe monumentale si dhe vepra inxhinjerike dhe 
arkitekturë të fortifikimit. Të gjitha këto të integruara me burimet natyrore të lumit dhe 
maleve në një mjedis të ndërthurur në harmoni.

Në Qendrën Historike të Prizrenit mund të veëojmë një sërë kategorish të rëndësishme 
të objekteve, duke përfshirë: monumentet fetare, në përbërje të xhamive, kishave, teqeve 
dhe tyrbeve; monumentet kulturore në përbërje të: hamameve, muzeve, objekteve his-
torike të karakterit publik dhe zhvillimor shtetëror; objektet e banimit; objektet arsimore; 
krojet; mullinjtë; nishanet etj. Gjithashtu, Qendra Historike e Prizrenit ngërthen në vete 
edhe disa komplekse arkitektonike, duke përfshirë: kompleksin e Marashit, Pantelnë, 
Nënkalanë, Potok Mahallën etj.   

Që nga viti 2019, Qendra Historike e Prizrenit menaxhohet me plan te veçantë menaxhimi, 
përkatësisht me  “Planin e Menaxhimit të Qendrës Historike të Qytetit të Prizrenit 2019 
– 2028”. 

Përkundër kornizës së definuar ligjore për menaxhimin e saj dhe vlerat premtuese kul-
turore e historike që bart, situata aktuale në këtë monument të trashëgimisë kulturore 
mbetet shumë për tu dëshiruar. Politikat e gabueshme lokale dhe ato qendrore ndër vite, 
duke vënë herë herë interesin privat e biznesor në plan të parë, kanë ndikuar në dev-
astimin e vlerave kulturore, duke dhënë shembuj të keqmenaxhimit të pronës publike, që 
nga shkatërrimi i qëllimshëm i monumenteve të trashëgimisë kulturore e deri te djegia 
dhe rrënimi i shtëpive të karakterit tradicional. 

Ajo që është lehtësisht e vërejtjshme në situatën aktuale të Qendrës Historike të Prizrenit 
është edhe një numër i konsiderueshëm i objekteve publike të lëna jasht shfytëzimit, 
aktualisht të mbyllura për publikun përkundër karakterit dhe statusit publik që ato kanë. 

Punëtoria vizionuese “Rimendimi i objekteve publike kulturore të Qendrës Historike të 
Prizrenit” fokusohet në analizën e disa prej objekteve publike në kuadër të Qendtës His-
torike të Prizrenit me qëllim të diskutimit të statusit aktual të tyre dhe gjetjen e modal-
iteteve për vënjen e tyre në shfrytëzim të publikut të gjerë. Qëllimi i punëtorisë konsis-
ton në rimendimin e objekteve publike, duke propozuar përshtatshmëri me tendencat 
dhe kërkesat bashkëkohore të shfrytëzimit të tyre. Përmes analizës së potencialeve dhe 
mundësive, punëtoria jep propozime konkrete për rimendimin dhe adaptimin e disa ob-
jekteve publike kulturore në nevojat e sotme, ndërsa fokusohet në rastin e Muzeut “Nënë 
Tereza” në Prizren i cili aktualisht rezulton i mbyllur per publikun.

Punëtoria vizionuese “Rimendimi i objekteve publike kulturore të Qendrës Historike të Prizren-
it – rast studimi Muzeu “Nëna Tereza” është realizuar në vijimësi të përpjekjeve të organizatës 
për të ofruar zgjidhje praktike për situata të caktuara që rëndojnë strukturat e trashëgimisë 
kulturore të qyteteve të Kosovës. Punëtoria fokusohet në Qendrën Historike të Prizrenit, si 
kundërpërgjigje ndaj zhvillimeve degraduese në dekadat e fundit në kuadër të saj, dhe shqyr-
timit të potencialit që ajo bart. Punëtoria ka patur për fokus sidomos objektet publike dhe 
tërësitë kulturore të cilat aktualisht rezultojnë të pa shfrytëzuara, me qëllim të diskutimit të 
modaliteteve për ti kthyer ato në shfrytëzim të publikut të gjerë. Qëllimi parimor i punëtorisë 
është rritja e aktivitetit kulturor në kuadër të Qendrës Historike të Prizrenit, me mundësi të 
tërheqjes edhe të vizitorëve të jashtëm, përkatësisht turistëve për më shumë vizita dhe prurje 
ekonomike në vend.

Metodologjia e punëtorisë është e bazuar në planfikimin me pjesëmarrje, ku përmes përf-
shirjes së të rinjëve, studentë të arkitekturës dhe shkencave relevante, është bërë shqyrtimi i 
përparësive dhe mangësive të një sërë objektesh dhe tërësish arkitekturore të trashëgimisë 
kulturore në kuadër të Qendrës Historike të Prizrenit. Studentët janë përzgjedhur përmes një 
thirrjeje të hapur për aplikim, ku përparësi u është dhënë studentëve me kreativitet të dëshmuar 
dhe potencial për kontribut më të lartë.
Punëtoria ka patur karakter interaktiv dhe është realizuar përgjatë dy ditëve, në periudha të 
ndryshme kohore, në kuadër të së cilit interval studentët kanë patur mundësi që të vazhdojnë 
punën grupore drejt arritjes së rezultateve. Punëtoria është konceptuar në tri faza të ndryshme 
analitike.

Si fazë e parë e punëtorisë vizionuese, studentët nën udhëheqjen e profesionistëve, kanë ana-
lizuar potencialet e objekteve kulturore në kuadër të Qendrës Historike të Prizrenit të cilat 
rezultojnë të pa shfrytëzuara. Në një diskutim të hapur dhe interaktiv, janë argumentuar faktet 
se cilat nga objektet kulturore gëzojnë potencial më të madh për tu mbrojtur dhe për tu vënë 
në shfrytëzim, dhe bazuar në këto diskutime, është bërë hartëzimi i tyre. Rezultatet nga kjo 
pjesë e parë e punëtorisë mund të shërbejnë në nisma të tjera të së ardhmes, të niveleve dhe 
qarqeve të ndryshme (qoft institucionale, të organizatave apo të nismave të tjera) për ridiza-
jnimin e këtyrë ndërtesave me potencial, dhe dhënjen e destinimeve të reja të cilat do të mund 
tu siguronin shfytëzueshmëri më të lartë dhe atraktivitet më të madh.

2.1  Shqyrtimi i potencialeve te objektet kulturore të Prizrenit të cilat aktualisht 
janë të pashfrytëzuara



2.2  Analiza e muzeut “Nënë Tereza” për mundësitë dhe potencialet që 
bart si rast studimi

Pjesa e dytë e punëtorisë është fokusuar në analizën e Muzeut “Nënë Tereza” si mundësi diskuti-
mi për rifunksionalizimin e tij dhe adaptimin për nevojat e kohës. Përzgjedhja e ketij objekti publik 
si rast studimor është bazuar në analizat paraprake dhe diskutimet me zyrtar komunal lidhur me 
prioritetet e tyre për të funksionalizuar një objekt i cili përkundër karakterit publik që ka, rezulton 
i mbyllur për publikun. I njejti, pra Muzeu “Nënë Tereza” në Prizren, ka rezultuar i mbyllur dhe me 
shumë potencial për tu shndërruar në pikë interesi për qytetarët dhe vizitorët e Qendrës Historike 
të Prizrenit në dy hulumtime që EC ka ndërmarrë paraprakisht për Muzetë e Prizrenit, përfshirë 
këtu hulumtimet “Institucionet Muzeale të Prizrenit” dhe “Prizreni, qytet muze pa muze”.

Pjesa e tretë e punëtorisë ka patur për fokus procesin e vizionimit  dhe dhënjen e propozimeve 
konkrete lidhur me rimendimin e hapësirave të brendshme të Muzeut “Nënën Tereza” në Prizren. 
Të rinjtë pjesëmarrës kanë patur rastin që fillimisht të vizitojnë hapësirat e brendshme të muzeut, 
duke bërë analizën e përparësive dhe mangësive të hapësirave ekzistuese (ndërlidhur me mjetin 
e dytë të punëtorisë) dhe duke propozuar rimendimini e hapësirave të këtij muzeu dhe poashtu 
rimendimin e aspektit kuratorial të tij. Të rinjtë kanë trajtuar poshtu potencialin për adaptimin e 
disa hapësirave të pashfrytëzueshme aktualisht në hapësira multifunksionale dhe të hapura për 
publikun, si dhe poashtu ndërlidhjen e Muzeut “Nënë Tereza” me objekte të tjera të trashëgimisë 
kulturore siç është Katedralja e Zonjës Ndihmëtare dhe vet sheshin Shadërvan.

2.3  Propozimet për rimendimin e hapësirave të brendshme të muzeut 
“Nënë Tereza” në Prizren



03 Rezultatet e punëtorisë

Objektet kulturore në Prizren

Punëtoria dy ditore ka prodhuar një material të konsoliduar grafik, që mëton të përmbledh ob-
jektivat kryesore fillestare: (1) identifikimin e objekteve publike në kuadër të Qendrës Histroike të 
Prizrenit me potencial të promovimit kulturor dhe turistik të cilat aktualisht rezultojnë të mbyllura 
dhe dhënjen e propozimeve konkrete lidhur me adaptimin dhe funksionalizimin e tyre dhe (2) 
studimin e rastit studimor, Muzeut “Nënë Tereza”, me mision rimendimin e hapësirave ekspozue-
se të tij me qëllim të adaptimit sa më të mirë për shfrytëzueshmëri nga ana e publikut në një të 
ardhme të afërt.



3.1  Rimendimi i hapësirave publike në qendren historike 
të Prizrenit - raste të përzgjedhura

Në mesin e shumë objekteve të trashëgimisë kulturore në kuadër 
të Qendrës Historike të Prizenit të diskutuara në kuadër të punëtor-
isë dy ditore, e të cilat aktualisht janë të mbyllura për publikun por 
me potencial për të ofruar shumë për komunitetin dhe vizitorët, ky 
raport vizionimi shpalos propozimet për një numër të caktuar të tyre 
(duke variuar që nga ndërtesat arkitektonike e deri te elementet e 
karakterit utilitar siç jane krojet publike).Objektet kulturore në Prizren të hulumtuara për potencialet e tyre



Çeshme e gurit “Beledije”

Duke prezentuar një trashëgimi të vlefshme kulturore, traditën e 
ekzistimit të krojeve publike në tërë qytetin e Prizrenit, çeshme e 
gurit “Beledije” si pasuri e ruajtur e trashëgimisë kulturore premton 
për një shfytëzim shumë më të madh se sa të vetëm një kroi, apo 
një shërbese utilitare. Ky vizionim propozon rregullimin e ambien-
tit përreth për të ofruar qasshmëri për komunitetin, integrimin e një 
mini-parku, dizajnimin e një kafeneje me qëllim të afrimit sa më të 
madh të komunitetit për qëndrim në afërsi të saj si dhe vendosjen e 
një pllakeje informuese për rëndësinë e saj kulturore.

Hamami i “Gazi Mehmet Pashës”

Duke prezentuar një ndër hamamet me karakteristika më të lar-
ta burimore dhe arkitektonike në vend,  shtuar këtu karakteristikat 
vëllimore dhe kompozicionale, praninë e kupollave, ndriqimin indi-
rekt dhe hapësirat e brendshme mistike, ky vizionim propozon që 
Hamami i Gazi Mehmet Pashës të rimendohet dhe të adaptohet në 
hapësirë ekspozuese – galeri arti. Propozohet njëherit rregullimi dhe 
adaptimi i hapësirës përreth në një park për komunitetin me qëllim 
të ‘hapjes’ dhe krijimit të ndjesisë së ‘publikes’; adaptimi i hapësirave 
për qasje të personave me aftësi të kufizuara dhe poashtu ideimi i 
nje kalendari programativ për aktivitete kulturore të përvjetshme. 

Posta e parë e Prizrenit

Duke prezentuar një ndër objektet me rëndësi më të madhe kulturore 
dhe historike të qytetit të Prizrenit, ky vizionim propozon që ndërtesa 
e postës së parë në Prizren të rimendohet në një hapësirë inovative 
për publikun, e cila do të ruante karakterin e saj burimor dhe ikonik. 
Ky vizionim propozon që ajo të shndërrohet në një qendër informimi 
për publikun, e cila njëkohësisht do të shpalos histori dhe artefakte 
nga sistemi burimor i komunimit: bartja e lajmeve përmes letrave 
dhe telegrameve. Në këtë ndërtesë do të mund të dizajnoheshin 
edhe hapësira pune për të rinjtë dhe poashtu vizita grupore të karak-
terit informues.

Shtëpia e Familjes “Kirajtani”

Duke prezentuar një ndër shtëpitë më me vlera tradicionale në in-
din urban të qytetit të Prizrenit, ky vizionim propozon ‘hapjen’ e 
Shtëpisë së Familjes “Kirajtani” për vizita nga ana e komunitetit dhe 
vizitorëve potencial. Vizionimi propozon ruajtjen burimore të fasa-
dës dhe poashtu të mobiliarit, dhe organzimin e aktiviteteve si ‘një 
kafe me familjarët e Familjes Kirajtani’ apo ‘ballo pranverore në ob-
orrin e Shtëpisë Kirajtani”, me qëllim të mundësisë së rritjes së nd-
jeshmërisë së komunitetit për vlerat kulturore që kjo shtëpi bart. 



Kisha e “Shën Premtes”

Duke paraqitur një objekt me vlera të larta arkitektonike, vizionimi 
propozon ‘hapjen’ e Kishës së “Shën Premtes” me qëllim të ofrim-
it të mundësisë së realizimit të ngjarjeve interaktive të cilat do të 
tërhiqnin komunitetin për ta vizituar atë si objekt kulturor dhe fe-
tar, dhe njëherit si pikë të rëndësishmë referimi mbi trashëgiminë 
tonë kulturore. Vizionimi parasheh shndërrimin e hapësirave të 
brendshme në kthina multifunksionale ku do të mund të organizo-
heshin aktivitete të ndryshme, mbledhi, ngjarje kulturore dhe fetare, 
klasa meditimi etj. 

Stracioni i Trenit

Duke prezentuar një strukturë ndërtimore e cila dëshmon për një as-
pekt të rëndësishëm zhvillimor të qytetit të Prizrenit, atë të transpor-
tit hekurudhor, ky vizionim parasheh rifunksionalizimin e hapësirës 
së braktisur të Stacionit të Trenit dhe adaptimin e saj në një muze 
të transporit hekurudhor. Vizionimi propozon konceptimin e këtij 
muzeu në një hapësirë atraktive për vizitorët, të cilët do të mund 
të mësonin njëkohësisht për historine e transportit hekurudhor të 
vendit, dhe poashtu do të mund të përcillnin aktivitetet e ndryshme 
artistike që do të mund të organizoheshin në kuadër të këtij muzeu. 
Njëherit propozohet ndriqimi i hapësirës përreth dhe dizajnimi i një 
mjedisi të këndshëm urban, me qëllim të tërheqjen së vizitorëve në 
këtë hapësirë e cila aktualisht rezulton e braktisur dhe e rrezikshme 
për komunitetin.

Kino “Lumbardhi”

Duke paraqitur ndërtesën më të rëndësishme të mbijetuar të  zhvil-
limit kinematografik të qytetit të Prizrenit, Kino “Lumbardhi” është 
trajtuar në kuadër të këtij vizionimi për potencialet që bart dhe 
mundësisë për tu adaptuar për nevojat e së tashmes dhe të ard-
hmes. Ky vizionim propozon që Kino “Lumbardhi” të adaptohet në 
një hapësirë muzale për ekspozimin e aktivitetit kinematografik  ndër 
vite të qytetit të Prizrenit, prezentimit të panove dhe posterëve infor-
mues, regjistrimeve të filmave të trashëguar etj. Poashtu propozon 
që të vazhdon të promovohet koncepti i ‘kinemasë së hapur’, or-
ganizimeve të festivaleve të filmit dhe promovimit të ekspozitave 
grupore.  



Rimendimi i stacionit të trenit



Muzeu Nënë Tereza në raport me qytetin



Vizionimi i hapësirave të muzeut aktualisht të mbyllur “Nënë Tereza” në Prizren është realizuar duke u 
bazuar në një proces analitik dhe të orientuar drejt rezutlateve. Përgjatë punëtorisë dy ditore është vërej-
tur se hapësira aktuale e muzeut “Nënë Tereza” e cila në fakt është një ndërtesë rishtas e ndërtuar dhe e 
destinuar nga fillimi për muze, ngërthen në vete disa probleme dhe potenciale njëkohësisht. 

Përgjatë punëtorisë janë identifikuar problemet kryesore që përfshijne: hyrje e pa definuar mirë, çasje 
e vështirë për personat me aftësi të kufizuara, hapësira të pa shfrytëzuara aktualisht (bodrumi, terraca 
ne përdhesë, kulmi i pashfrytëzuar), mungesë e artefakteve, mungesë e aktiviteteve, vija të lëvizjes jo të 
rregullta dhe me ndërprerje, dizajn jo adekuat i elementeve të enterierit. Ndër potencialet, grupi punues 
ka spikatur mundësinë për ridizajnim të partisë hyrëse, integrimin e dyshemesë së përbashkët, ura  në 
rrugën kryesore që ndan muzeun në njërën anë dhe Kishën e Zonjës Ndihmëtare në anën tjetër, adap-
timin e hapësirave muzeale për personat me aftësi të kufizuara (largimi i pragjeve, vendosja e pllakave 
taktike, depërtimi i ashensorit në të gjitha hapësirat e muzeut), ridizajnimi i hapësirave të brendshme me 
qëllim të shfrytëzimit të tyre më të madh, pasurimin e muzeut me ekspozita dhe artefakte të reja, ideimin 
e një kalendari programativ me qëllim të ofrimit të aktiviteteve shtesë për komunitetin dhe vizitorët përg-
jatë tërë vitit, adaptimin e elementeve të enterierit me trendet dhe kërkesat bashkëkohore kuratoriale të 
muzeve.

Bazuar në problemet dhe potencialet e sipërlistuara, ky raport vizionimi prezenton materialin grafik i cili 
propozon rimendimin dhe adaptimin e ndërtesës muzeale “Nënë Tereza” në Prizren në një dimension 
që siguron: rritje të efikasitetit të hapësirave muzeale, krijim të hapësirave atraktive për komunitetin dhe 
vizitorët dhe hapjen e tërësishme të kësaj strukture publike për komunitetin dhe turistët. Intervenimet 
orientohen në tri fusha kryesore: integrimi urban, rimendimi funksional i hapësirave, rimendimi kuratorial.

3.2  Vizionimi i hapësirës muzeale “Nënë Tereza” Fotografi nga gjendja ekzistuese





INTEGRIMI URBAN – “RRUGA KULTURORE”

Marrë shkas nga afërsia dhe rëndësia e njejtë kulturore, ky vizion-
im propozon që të bëhet integrimi i dyshemesë së përbashkët ur-
bane që do të ndërlidhte Muzeun “Nënë Tereza” në njërën anë dhe 
Kompleksin e Kishës së Zonjës Ndihmëtare në anën tjetër me njëra 
tjetrën, në mënyrë që vizitorët të kenë një përjetim të përbashkët dhe 
të ndërlidhur përgjatë vizitës së këtyre dy monumenteve kulturore. 
Kjo dysheme urbane do të niste ‘rrugën kulturore’ e cila do të mund 
të dërgonte deri në Sheshin Shadërvan dhe monumentet e tjera kul-
turore në kuadër të tij.



INTEGRIMI URBAN – “RRUGA KULTURORE”



Bazuar në analizat paraprake të hapësirave, ekipi vizionues gjenë mundësi për rimendim të 
disa hapësirave, duke ofruar modalitete për ridestinim të tyre apo shtim të përmbajtjeve. Në 
këtë mënyrë, oborri i jashtëm i ndërtesës i cili aktualisht përbën një kthinë të vdekur, të pa 
frekuentuar dhe pa ndonjë përmbajtje, bazuar në rezultatet e këtij vizionimi, do të mund të 
përdorej si vijimësi e ekspozitës muzeale, me mundësi të shndërrimit në një hapësirë kine-
matografike të vogël, ku do të mund të shfaqeshin dokumentarë në të hapur, apo video-mate-
riale të ndryshme nga ekspozita. Gjithashtu, ky vizionim propozon qe pjesa e bodrumit (aktu-
alisht pa ndonjë funksion të përcaktuar) të mund të kthehet në një hapësirë multifunksionale e 
cila do të mund të shfrytëzohej për ngjarje të përbashkëta të komunitetit (jo vetëm për nevoja 
të muzeut), diskutime të hapura, shkolla verore, ekspozita të përkohshme etj. Ekipi vizionues 
ka parë poashtu potencialin e kthimit të kulmit aktualisht të pashfrytëzuar në një terracë të 
shfrytëzueshme, marrë për bazë vizurat fantastike të Qendrës Historike të Prizrenit pikërisht 
nga kjo pjesë e objektit. Prandaj ky vizionim propozon përpunimin e dyshemesë së kulmit, 
ngritjen e gardhit dhe depërtimin e ashensorit edhe në këtë nivel, në mënyrë që vizitorët të 
mund të përjetonin edhe këtë pjesë të objektit, si përfundim të ‘ecjes së tyre kulturore’.

Duke qenë se ekspozita kuratoriale aktuale ka rezultuar e hapur vetëm për një periudhë të 
caktuar të vitit, dhe marrë për bazë së ekzitojnë nisma për të rihapur muzeun në një të ard-
hme të afërt, ekipi vizionues propozon disa intervenime në ekspozitën aktuale, mënyrën dhe 
mjetet ekspozuese, me qëllim të plotësimit të saj në të ardhmen dhe përshtatjes së trendeve 
bashkëkohore kuratoriale. Rrjedhimisht, shtimi u numrit të artefakteve, ridizajnimi i hapësirave 
dhe shtandeve ekspozuese, integrimi i multimedias si formë bashkëkohore e ekspozimit dhe 
përmirësimi i vijës së lëvizjes do të mund të ishin disa nga elementet të cilat do të përmirësonin 
dhe pasuronin gjendjen aktuale të ekspozitës së Muzeut të “Nënë Terezës”.

Rimendimi funksional i hapësirave Rimendimi kuratorial

Funksionalizimi i hapësirës së jashtme

Funksionalizimi i pjesës së kulmit

Funksionalizimi i hapësirës së jashtme

Funksionalizimi i hapësirës së kulmit



Bazuar në qëllimin fillestarë të punëtorisë, diskutimit të modaliteteve për të rifunksionalizuar 
disa nga hapësirat vitale kulturore në kuadër të Qendrës Historike të Prizrenit, ky vizionim jep 
disa rekomandike dhe zgjidhje konceptuale të cilat do të mund të mirreshin në konsideratë në 
të ardhmen nga akterët qendror dhe lokal, organizatat dhe komuniteti artistik.

Të gjeturat e punëtorisë vizionuese flasin për një numër të madh të monumenteve kulturore në 
kuadër të Qendrës Historike të Prizrenit të cilat aktualisht rezultojnë të mbyllura e të cilat do të 
mund të ktheheshin në qendra të rëndësishme kulturore për komunitetin, prandaj bën thirrje 
për nisma konstruktive të cilat do të mund të aktivizonin këto hapësira në të ardhmen, duke 
ndikuar edhe në pasurimin e kalendarit kulturor të qyetit të Prizrenit.
Përmes elaborimit të intervenimeve të mundshme në kuadër të njërit prej këtyre objekteve (të 
përcaktuar si rast studimor), respektivisht Muzeut “Nënë Tereza” në Prizren, ky vizionim jep 
shembuj ilustrativ dhe konceptual të hapave të cilat do të mund të ndërrmireshin me qëllim të 
aktivizimit të objekteve aktualisht të mbyllura për publikun dhe kthimit të tyre në pikëtakime 
kulturore për komunitetin dhe turistët. 

EC angazhohet për qëndrueshmëri ekonomike dhe qeverisje demokratike në nivel lokal (dhe 
rajonal) përmes mobilizimit të komunitetit, mbikëqyrjes së vendimmarrjes publike dhe part-
neritetit në zbatim të programeve dhe politikave zhvillimore.
Për përmbushjen e këtij misioni organizata zbaton projekte dhe nisma në kuadër të dy pro-
grameve kryesore: Qytete/Komuna Gjithëpërfshirëse dhe Zhvillim i Qëndrueshëm. Ndër-
sa programi i tretë është ideuar si njësi mbështetëse për veprimin e organizatës dhe synon 
adresimin e tri sfidave të jashtme dhe të brendshme:
1. Vëllimin e pamjaftueshëm të dijes empirike në vend, përfshi të dhënat e besueshmë 
statistikore, analizat e specializuara dhe mendimet profesionale,
2. Nevojën për konsolidimin e kapaciteteve të brendshme, veçanërisht në hulumtime, 
baza të të dhënave, analizë, menaxhim, zhvillim komunitar dhe ekspertizë sektoriale, dhe
3. Mungesën e qëndrueshmërisë financiare afatgjatë duke i diversifikuar burimet e të 
hyrave, me theks në ofrimin e shërbimeve për palët e treta. 
Trekëndëshi konceptual që do të orientojë punën e organizatës në pesë vitet e ardhshme 
(2020 - 2024) ka këto elemente: 1. Gjithëpërfshirjen, 2. Qëndrueshmërinë, dhe 3. Dijen. EC 
beson se demokratizimi dhe zhvillimi i gjithëmbarshëm shtetëror është proces që duhet plani-
fikuar dhe ndërtuar nga posht lart. Në thelb të qeverisjes demokratike qëndron hapja dhe përf-
shirja e të gjithëve në marrjen e vendimeve që kanë për synim të mirën e përbashkët, ndërsa 
planifikimi zhvillimor kërkon shfrytëzim racional të burimeve territoriale, pa e kompromituar 
përdorshmërinë e tyre nga gjeneratat e ardhshme. Si demokracia ashtu edhe zhvillimi duhen 
ndërtuar mbi bazën e dijes së shëndoshë që garanton vendime dhe veprime të mençura dhe 
vizionare.
Vlerat kryesore të organizatës janë:
1. Paanshmëria - EC vepron në bazë të analizave të thukta dhe gjithëpërfshirëse dhe 
mënjanon veprimet e ngutshme dhe impulsive. EC synon të përkrahë dhe të shtyjë përpara 
alternativat të cilat në bazë të hulumtimit dalin të jenë më të përshtatshmet, pavarësisht nëse 
masa e shoqërisë nuk e përkrahin këtë opsion;
2. Aktivizmi - Anëtarët e EC do të jenë aktivistë të cilët angazhohen në baza të rregullta 
për të shtyrë përpara bashkëveprimin qytetar për të përmbushur misionin e organizatës;
3. Orientimi drejt rezultateve - Anëtarët e EC janë të orientuar për të arritur rezultate, ku 
përpjekja nuk i kënaq pritjet e organizatës në qoftë se nuk përfundon me rezultatet e pritura;
4. Komuniteti bazë e veprimit - EC do të jetë gjithnjë pranë komunitetit, duke mësuar nga 
qytetarët dhe duke ndërtuar konsensus për bashkëveprimin dhe formësimin e shoqërisë.

